Årsmelding 2008 Lesja historielag

I 2008 hadde historielaget 136 medlemmer. Årsmøtet vart halde på biblioteket, Lesja skule 27. mars 2008. Leiaren Ola Utgaard ynskte velkomen og leia møtet. Årsmelding og regnskapet vart gjennomgått og godkjent. 

Styret har vore: Ola Utgaard, leiar, Odd Reidar Hole, nestleiar, Tor Einbu, sekretær, Bjørg Einbu, Rigmor Slettum, Gerd Bergene, Geir Nordset.

Årsmøtesaker

Leiaren refererte brev, og svara på spørsmål om overdraging av Lorkverna til Lesja Bygdemuseum. Vi meiner dette er rett fordi bygdemuseet har eit betre apparat både for marknadsføring, omvising og vedlikehald. Historielaget vil sikre seg retten til å bruke og vidareutvikle Lorkverna, slik det har vore frå gamalt.

Andre saker som vart diskutert var: Trestøtta ved Veslgutsteinen bør fornyast. Eit nytt bind i bygdebokserien med generell historie for Lesja. Kva med Rotekorpset. Styret har ikkje fått gjort noko med desse sakene i 2008.

Andre saker
Det har vore fire styremøte, 26 saker er handsama. Som historielaget sine representantar i styret for Lesja Bygdemuseum er vald Ove Nørstegård og Bjørg Einbu.

Laget har for tida god økonomi. I kasse og bank har vi kr 119.078.

Omlag 2300 gjestar skreiv seg inn i besøksboka på Lorkverna. Mange av desse fekk omvising på anlegget. Eit jernblester vart bygd sommaren 2008. Det vart blestra to gonger, begge dagane med godt resultat. Ein film, laga av Tommy Paulsen, viser jernblestring, frå malmuttak til ferdig jern. Den 3. august arrangerte historielaget markdag med messe. Stampehuset er bygd, men noko arbeid står att. På jonsokfeiring ved Lorkverna deltok kring 30 personar.
Historielaget var vertsskap for olsokfeiringa på Bygdetunet, rundt hundre personar benka seg ute på Bygdetunet.

Restaurering av Lesja stasjon er sluttført i 2008, og bygningane er teke i bruk.

Årsskriftet er ein årleg dugnad som tek vare på lokalhistoria for ettertida. Boka dekker kvart år eit vidt interessefelt, og vi oppmodar bygdefolk til å sende inn materiale. Det er stor interesse for stoff frå nær fortid, 1940, -50, og -60-åra.

Til marknadsdagen under Markens Grøde rigga historielaget til ei utstilling med gamalt utstyr for handsaming av mjølk.

Lesja, 10. mars 2009.

